
 د داستان له کړکۍ د کيسې کيسه

 أ 

 

 د داستان له کړکۍ د کیسې کیسه

ډېر خلک فکر کوي چې کیسه ییز یا داستاني ادبیات یوازې تفریحي هنر دی او موخه يې 

له بده مرغه زموږ ځینې لیکوال هم له دې ناسم انسان د څه وخت لپاره بوخت ساتل دي، چې 

پوهاوي سره همغږي دي او فکر کوي چې د ادب په وېړتیا او مغتنمتیا کې کوم ځانګړی رول نه 

لري، خو که د څو شېبو لپاره د همدې خبرو پر وړاندې خاموشي اختیار کړو او بیا وپوښتو چې 

ه خپلولو یا فرهنګي یرغل په راتګ کې، د فکر زموږ د اذهانو په ناسم بدلون کې، د پردي کلتور پ

په مغشوشتیا کې، د احساساتو په ناسم مدیریت کې، د تجربو په ځنډن او خنډن کېدلو کې، له 

 مطالعې نه په زړه توروالي او دې ته ورته نورو مسایلو کې کومې خبرې رغنده رول لري؟

او سم ځواب به د مرغۍ پۍ ښايي ځواب خاموشي او یا هم د خلاصون لټه وي، خو منطقي 

ادبیات په دغو ټولو مواردو کې رغنده رول لري. که موږ غواړو او که نه  کيسه ييزوي. پرته له شکه 

زموږ د ټولنې د فرهنګي یرغل په مخنیوي کې زموږ داستاني ادبیات په لومړۍ کرښه کې دي او 

 لاسنوی وکړي. کولای شي چې زموږ د ځوان کهول د سمې لارښوونې په برخه کې يې 

ادبیات د ژبې هغه لطیف، هنري او زړه راښکونکی هنر دی چې د  کيسه ييزادبپوهان وايي 

ادبیات ذهن او فکر ته پراختیا  کيسه ييزټولنې د ذهن په روښانتیا او بدلون کې ستر رول لري. 

، د ټولنې ورکوي، د حوصلې او مطالعې تومنه په کې پیدا کوي، له عبثیاتو او وزګارۍ مو ژغوري

 ناخوالې او ستونزې را په ګوته کوي او پرې د بریالیتوب پر هنر او کمال مو پوهوي. 

 پنځادبیات لوستونکي ته دا وړتیا وربخښي چې څنګه پر موضوعاتو فکر وکړي او د  کيسه ييز

مراندې پر کومو لارو خپلې کاندي. ستونزو او ناخوالو ته له کوم دیده وګوري، پخوانۍ متجربې 

 څېرې پرې څنګه بریالۍ شوي او د ناکامۍ د مخنیوي لارې چارې يې کومې دي؟ 

که چېرې د ټولنې ټولنیز وضعیت له څو اړخونو زیانمن شوی وي، فضايي ککړتیا له حده زیاته 

شوې وي، ولسي پوهاوی او ټولنیز درکونه په نشت حساب وي او منښته يې هم تقدسي برید ته 

الاتو کې څنګه د خلاصون لار پیدا او یوه سوکاله ټولنه رامنځته کړو. رسېدلې وي، نو په داسې ح

دا ټول د کیسه ییزو ادبیاتو د تجربو او لاسته راوړنو په وسیله شونې دي، خو په دې شرط چې 

هنر مهارتونه په بې پرې توګه پلې  کيسه ييزکیسه لیکوال په رښتینې معنا د کیسې آرونه او د 

 يې له ټولنیزو نزاکتونو سره خوا په خوا روان کړي.  کاندي او په ټولنه کې



 

 ب 

که خبره لږه نوره هم سپینه کړم، زموږ پر ګران هېواد په دوه زرم میلادي کال کې یو څپه راغله 

چې د ګڼو مسایلو ترڅنګ فرهنګي مسایل هم په کې په کافي اندازې پرېمانه شول، خو دا چې 

نه دا یوه نه پوښتونکي او نه په پام کې نیونکې مسأله وه. که زموږ له ټولنې سره يې اړخ لګاوه او که 

مبالغه ونه کړم په اوونۍ کې به یوه ډرامه، ننداره، سریال او یا داستاني کیسه جوړېده او انځوریزه 

بڼه به يې خپلوله، خو د ژباړې له لارې په لسګونو او سلګونو هندي، امریکايي، ایراني، ترکي او 

او سریالونه زموږ ادب او ټولنې ته را ننوتل او په ګڼو خصوصي رسنیو کې به  دې ته ورته ډرامې

خپرېدل چې پرته له شکه، نه يې ځمکه زموږ وه، نه يې سوژه زموږ وه، نه يې ټولنه زموږ وه او نه يې 

هم ټولنیز او فرهنګي مسایل زموږ وو، خو په بې خرته توګه راتلل او خپرېدل چې تر ډېره ځینې يې 

ي او سیاسي ول، خو ځینې په ناشعوري او د تفریحي ادب په نامه راتلل، چې له بده مرغه شعور 

زیان يې ولس ورکاوه او دا چې د ټولنې اخلاق یې څومره مغشوش کړل او چېرته يې ورسول، نو 

پایلې يې تر ننه پورې په خپلو سترګو وینو، چې لا يې هم له مهارولو سره لاس او ګرېوان یو، نو که 

ادبیات یوازې تفریحي او د  کيسه ييزېرې دغو مسایلو او نزاکتونو ته ځیرنه وکړو، را جوتېږي چې چ

وخت تېرولو ادبیات نه دي، بلکې د ټولنې د اصلاح، سمون او رغون هغه بنسټیزې ستنې دي 

چې پر ځوان کهول يې نېغ پر نېغه اغېز ښندلی او د ګټمن کېدلو یا زیانمن کېدلو د لومړۍ 

 سوبمن او زیانمن په کې همدوی دي. کرښې 

ګڼو علمي، ټولنیزو او فرهنګي مسؤولیتونو ترڅنګ یو ستر  دد افغانستان د علومو اکاډمي 

څېړنیز او ادبي مسؤولیت دا هم دی چې د خپلې ټولنې پر وړاندې د هر ډول فرهنګي او کلتوري 

ښکېلاک مخه ونیسي او پردی ناسم او نامنلی فرهنګ په لار کې خنثا او پر ځای يې اسلامي او د 

ګ وپنځوي او په ټولنه کې يې پلي کړي، چې پر همدې پار د خپلو ادبي ارزښتونو په رڼا کې فرهن

فکري او ادبي ښکېلاک د مخنیوي او د یو سوچه افغاني ادبي فرهنګ د خپلونې او ورته ځیر 

کېدنې په موخه، دا ځل د علومو اکاډمۍ د ژبو او ادبیاتو مرکز تر چتر لاندې د زېري جرېدې په 

( لمریز کال د ۱۴۰۴تو ټولګه چې د زېري جرېدې د )نوښت او ابتکار د پښتو داستاني ادبیا

 کالګڼې په توګه خپرېږي، چمتو کړې او د ادب مینه والو ته يې وړاندې کوي.

په دغه ټولګه کې د پښتو ناول، پښتو لنډې کیسې، پښتو ګیسه کۍ او پښتو ډرامې په اړه په 

یاوو په رڼا کې څېړي او هم زړه پورې مقالې لیکل شوي چې هم يې تیوري د نویو غوښتنو او اړت

يې د بېلګو، کره کتنې او تاریخچې په اړه سپړنې لري او دا په دې چې تر اوسه پورې د ځینو 



 د داستان له کړکۍ د کيسې کيسه

 ج 

سمفونیو د تاریخچو په اړه ناسم پوهاوی موجود وو، یا هم ځینې سمفونۍ چې له آره ژانر نه و، خو 

چې زه ډاډه یم په ګانده کې  د ناسم پوهاوي له امله د صنف په توګه مشهور شوی و، څېړل شوي

يې د دغې مغالطې د بیا تکرار به نګ و تر څبه د نورو پراخو بحثونو لپاره هم صفحه پرانیزي ا

هم پرې وشي. د دې ترڅنګ سره له دې چې د ډرامې د تیورۍ په برخه کې ډېرې نوې  مخنیوی

ایاب لیست هم په کې خپور او په زړه پورې څېړنې شوي، خو په ورته وخت کې د ډرامو یو اوږد او ن

شوی چې په مستنده توګه یوه یوه ډرامه لوستل شوې او تحلیل شوې ده او بیا پرې حکم شوی 

چې ایا ډرامه ده او که نه او پخوا د کومو لاسوندونو پر اساس ډرامه ګڼل کېده او اوس د کوم دلیل 

 پر اساس د ډرامې له لیسته ووته.

نوې څېړنې شته چې ولې تر اوسه پورې ځانګړې  همدغه شان د کیسه ګۍ په اړه هم

سمفوني یا ژانر نه ګڼل کېده او اوس ورته پر کوم اساس د یوې بلې سمفونۍ یا ژانر په توګه کتل 

شوي او د کومو لاسوندونو پر اساس يې یو جلا ځېل ګڼو، نو په ټوله کې دا ټولګه دا او دې ته ورته 

چې زما په نظر بېلګه به يې په ندرت سره پیدا شي، نو ځکه نوې څېړنې او په زړه پورې سپړنې لري 

اړینه وه او ده او پر همدې پار د زېرې جریدې مسؤول مدیر ښاغلي څېړنوال دوکتور محمد اسحق 

خاورین او مهتمم يې څېړندوی سید پښتون پښتون د یوې علمي ډلې په ملتیا دغه درانه کار ته 

 يې تاسې د لوستلو شاهدان یاست.  اوږه ورکړه چې له ښه مرغه دا دی نن

زه د ژبو او ادبیاتو مرکز د مسؤول په توګه له ډاکټر خاورین او ملګرو څخه يې د زړه له تله مننه 

نه ګڼي، بلکې په  کوم او هیله من یم چې د زېري جریدې اداره دا ډول کارونه لومړني او دویم و

تیب سره د منثورو او منظومو ژانرونو په برخه راتلونکي کې هم ورته دوام ورکړي او همداسې په تر 

 کې ټولې شته ستونزې، مغالطې، ابهامات او ناسمۍ سمې او نوې څېړنې وکاندي. 

 مینه او پېرزوینه

 څېړنپوه دوکتور سیدنظیم سیدي

 د ژبو او ادبیاتو مرکز رئیس

 ۱۷/ ۱۱/ ۱۴۰۴ 

 ارزښتونهکلتوري  او ادبیات؛ ټولنيز کيسه ييز

ادبیات د کیسې ویلو هنر، په مهارت او جذابیت داستانونه او روایتونه لیکل او  کيسه ييز

 روایتول دي چې دا د نړۍ د ادبیاتو مهمه برخه ده.

 یا داستاني ادبیاتو اهمیت په دې کې دی چې دا:ييزو  د کیسه

داستاني ادبیـات د کلتـوري او ټـولنيزو ارزښـتونو ټولګـه ده چـې لـه  کلتوري بډاینه ده: -

 خلکو سره د هغوی د شاوخوا چاپېریال او نړۍ د درک او پوهاوي په پراختیا کې مرسته کوي.

کړې  ادبیات د بهرنیو ژبو د زدهييز  کیسه ادبي او ژبنيو مهارتونو ته وده ورکول دي: -

 کولو لامل ګرځي. او د مورنۍ ژبې د مهارتونو د ښه

داستاني ادبیات کولای شي خلکو ته خپلو موخو او خوبونـو تـه د  الهام او هڅونه ده: -

 بخښونکي او انګېزه ورکوونکي واوسي. رسېدو لپاره الهام

ستومانیو او ذهنـي فشـارونو څخـه د ييز ادبیات د ژوند له  کیسه تفريح او سرګرمي ده: -

 لوستونکي یا اورېدونکي د لرې کولو او د ځينو خوندورو شېبو رامنځته کولو ښه وسیله ده.

په ټولـه کـې ویلـی شـو چـې د داسـتاني ادبیـاتو بنسـټيزه موخـه د جمالیـاتو، کلتـور او 

ف، فکرونـه او انساني ارزښتونو په رڼا کې د ټولنې او خلکو د ژوند تجربې، احساسات، عواطـ

باورونه منعکسول دي. دا ډول ادبیات د خلکو ترمنځ تفاهم، الفت، مینـې او خواخـوږۍ تـه 

بندوباریو پرده پورته کوي، نو له همدې امله يـې  عدالتیو، مظالمو او بې وده ورکوي او له بې

 ارزښت لوړ او پرې پوهېدل اړین دي.

څه باندې یـوې پېـړې راهيسـې پښـتنو مرغه د ادبیاتو په دې حوزه کې له تېرې  له نېکه

ييزو ادبیاتو په هر ژانر کې که هغه لنډه کیسه ده، ډرامـه ده،  لیکوالو په پراخه کچه د کیسه

ګۍ ده او که نور داستاني ژانرونه، قلمونه چلولي او وېړه زېرمه يـې مـوږ تـه  ناول دی، کیسه

باورونـه، ښـادۍ، نـاخوالې او په میراث پريښې چې زموږ د ټولنې او د خلکو د ژوند تجربـې، 

 وړه په کې منعکس شوي دي.  ټولنيز کړه

په تېرو څو لسيزو کې د داستاني ادبیاتو هره برخه په اختصاصي ډول زمـوږ د پوهـانو او 

څېړونکو د څېړنې محور ګرځېدلی او په دې برخه کې ګټور تحقیقات هم شوي دي، خـو دا 

وخـت پـه وخـت پـه کـې نـوې خـبرې او  چې د بشرـي علومـو خاصـه او غوښـتنه دا ده چـې



ټولنيز او کلتوري ارزښتونه؛ کیسه ییز ادبیات  

 ه 

ييـزو ادبیـاتو برخـه لا نـوره  نظریات رامنځته کېږي، نـو اړتیـا ده چـې د پښـتو ژبـې د کیسـه

وڅېړل او وشنل شي چې په دې برخه کې له نويو تيوريـو څخـه اسـتفاده وشي او څېړونکـي 

 يې د داستانی ادبیاتو جزئیاتو او باريکيو ته پام وکړي.

اړینتیا ته په کتلو د افغانستان د علومو اکاډمي د ژبو او ادبیـاتو مرکـز د همدغې اړتیا او 

پښتو ژبې او ادبیاتو انسټيټيوټ د زېري تاريخي جریدې مدیریت مناسبه وبلله چې د خپلـو 

څېړنيـزو  -ل( د داسـتاني ادبیـاتو پـه اړه د علمـي۱۴۰۴خپرنيزو فعالیتونو ترڅنګ سږکال )

و نوښت او نېک ګام دی. هماغه وو چې دغه موضوع يې لـه مقالو ټولګه چاپ کړي چې دا ی

 -پوهانو او څېړونکو سره شریکه کړه چې خوشبختانه په دې اړه يې مغتنمې او ګټورې علمي

 څېړنيزې مقالې ولیکلې چې دا دی د يوې ټولګې په بڼه وړاندې کېږي.

ؤول مدیر او زه د دې ټولګې د مقالو د ارزونې علمي کمیسیون غړو، د زېري جريدې مس

مهتمم ته د زړه له کومې د سوکالۍ او سرلوړۍ لپاره لاسونه لپه کـوم او یادونـه کـوم چـې د 

پښتو ژبې او ادبیاتو انسټيټيوټ په راتلـونکي کـې هـوډ لـري چـې د پوهـانو او څېړونکـو پـه 

مرسته د پښتو ژبې او ادبیاتو ناسپړلي موضوعات وڅېړي او هم پر شویو ادبي موضوعاتو لـه 

 يو لیدلوریو او زاویو لا نور دقیق او تخصصي تحقیقات وکړي.نو

 

 څېړنپوه محمد آصف احمدزی

 د پښتو ژبې او ادبیاتو انسټيټوټ آمر

 مه۱۶ل کال د سلواغې ۱۴۰۴د 

  



 

 و 

 سريزه

 پښتو کيسه ييز ادبيات
 

تخليـق وري د انسـان د الله تعالی له ل .دي لرغونييو ډول  اوکيسه او انسان سره تړلي 

چې انساني تاريخ لولو په زرګونو کيسې مو مخې ته راځي چې مـوږ  کله .خپله يوه کيسه ده

په انساني ژوند کې د  .ته د بېلابېلو دورونو د انسانانو په اړه بېلابېل معلومات په لاس راکوي

چې په اسماني کتابونو کـې هـم  کولای شوڅخه په ښه ډول کيسې د ارزښت اندازه له دې 

"احسـن خـو بېخـي  او د يوسـف عليـه السـلام کيسـې تـهکيسو ته ځـای ورکـړل شـوی دی 

 .القصص" ويل شوي دي

همـدا کيسـې  .ۍ زمانې په بوخت ژوند کې هم انسان د کيسـې اورېـدل خوښـويند نن

پـه اړه معلومـات   ټولنوو انسانيمکې پر مخ د تېرو شو ځله دريڅو د د تاريخ ته دي چې موږ 

او د هغوی پـه  مو مخې ته ږدي د هغوی له ژوند ژواک مو خبروي، د هغوی کارنامې .راکوي

  .ژوند کې پېښې شوې پېښې راته بيانوي

وسـيله نـه ده، بلکـې د ادبيـاتو د دې ډول پـه  ۍکيسه ييز ادبيات يـوازې د سـاعت تېـر 

د دې  .لېږدېـدلي او لېږدېـدای شيته راتلونکو  ،د پرونيو کارنامې تر موږ او د اوسنيو مرسته

عقيدوي او کلتوري ارزښـتونو د خپلو ادبياتو په مرسته موږ د خپلو ماشومانو او ځوانانو روزنه 

ييـز ادبيـات لـه انسـاني طبيعـت سره نـږدې په غوره ډول کولای شو، ځکه کيسه په رڼا کې 

د  .د کيسـې پـه اورېـدلو او خوښـولو مجبـور دیتوګه  انسان يو ډول په طبيعي .اړيکې لري

، ټولنيز ژوند تصويرونه دي چې موږ په کې د تېرو شوو نسلونو ژونـد د انساني ادبياتو دا ډول

 .شو ليدلی او خپل ژوند د راتلونکو نسلونو لپاره خوندي کولی ژواک

څه ډول چې په انساني ژوند کې کيسه خپل ارزښت لري، همدا ډول د ادبياتو پـه نـړۍ 

کې کيسه ييز ادبيات له خورا ارزښت څخه بـرخمن دي. رښـتيا دا دي چـې لـه کيسـه ييـزو 

کيسه ييز ادبيات د يـوې ژبـې د ادبيـاتو غنـي برخـه ، ځکه نيمګړي دي ادبيات ادبياتو پرته

ډېـر لوسـتل  د ادبيـاتو دا ډولپه دې کې به مبالغه نه وي چې په روان پېر کې هم  .جوړوي

ځينې اثار په لسګونو ژبو ژباړل کيږي او ميلونونو انسـانانو کيسه ييزو ادبياتو د کېږي، حتی 

نـه وي بـه بې ځايه  .کيسه ييزو ادبياتو ارزښت په ډاګه کويد ته رسېږي چې دا په ټوله کې 



 پښتو کيسه ييز ادبیات

 .په توګه راوړو ود بېلګ اندونه الوادبياتو اړوند د نړۍ د ځينو مشهورو ليکو  که د کيسه ييزو

 ."دی انځور ه تاريخ څخه لوړ او د ژوند رښتينی: "کيسه ييز ادب لوتارس

 .د ژوند رواني او اخلاقي اړخونه په ګوته کوي"انسان ته هنري جېمز: "کيسه ييز ادب 

 .چې ساينس او فلسفه يې بيانولی نه شي" بيانويلارنس: "کيسه ييز ادب هغه څه  .اېچ .ډي

له پورتنيو کرښو په ښه ډول څرګندېږي چې کيسه ييز ادبيات نه يوازې په ادبياتو بلکـې 

 او هـمد يوې ژبې د ادبياتو په بډاينـه  همپه انساني ټولنيز ژوند کې خورا ارزښت لري، چې 

کيسه ييز ادب موږ نـه يـوازې لـه خپـل پـرون  .کې لوی لاس لري هاخلاقي روزن پهد ځوانانو 

سره تړي، بلکې د راتلونکي لپاره مو هم تياروي او پـه راتلـونکي کـې انسـاني ژونـد تـه لـه را 

بايد ووايو چې په نني پېـر کـې د ځينـو انسـاني ټکنـالوژيکي  .پېښو ګواښونو مو هم خبروي

کېږي چې نن يې موږ پـه خپـل ليدل وړاندوينې کيسه ييزو ادبياتو پرمختګونو په شاه هم د 

 .ژوند کې په عمل کې وينو

کـې مهـال کيسه ييزو ادبياتو د تاريخ په اوږدو کې ګڼ پړاوونه وهـلي دي، پـه تېـر او اوس 

دې ډول ادبياتو برخه يا کيسه ييز ژانرونه ګڼل شوي دي. په اوسني پېـر کـې  بېلابېل ژانرونه د

 ګۍ د کيسه ييزو ادبياتو ژانرونه ګڼل کېږي.ډرامه، ناول، ناولګوټی، لنډه کيسه او کيسه 

په پښتو ادبياتو کې د کيسه ييزو ادبياتو اوسني منل شوي زياتره ژانرونـه لـږ او ډېـر يـوه 

پـه خاصـه توګـه د يـادولو وړي دي. تـرې پېړۍ مخينه لري چې ډرامه، ناول او لنـډه کيسـه 

پښتو ادب ته لار پيدا کـړې او کيسه ګۍ هم څو لسيزې پخوا )ناولېټ( همدا ډول ناولګوټی 

ده. هر څو که په پښتو ژبه کې کيسه ييزو ادبياتو تر ډېره وده کـړې ده او پـه دې برخـه کـې 

په سلګونو اثار پنځول شوي دي خو د دغو اثارو د کره کتنې، تحليل او ارزوونې په برخه کې 

 لا هم ډېر کار ته اړتيا ليدل کېږي.

او تر سيس شوې أ ل کال کې ت۱۳۱۶په  ،و څخه دهد هېواد له پخوانيو خپرونچې زېری 

د پښـتو ژبـې، ادب او فرهنـګ پـه ل( ۱۴۰۴ -۱۳۱۶)زه کم يـوه پېـړۍ يسدې دمه يې يوه ل

 -۱۳۵۷پـه ) .ټـولنې تـه وړانـدې کـړې دي ېخپلـبرخه کې د ليکوالو له قلم وتـې ملغلـرې 

"د زېري کالنۍ" په نوم د مقالو ځانګړې ټولګې هـم چـاپ  يې ل( کلونو کې۱۳۶۳ -۱۳۶۰

 .ی نه شوادب په بډاينه کې يې له ارزښت سترګې پټولا پښتو کړې دي، چې د 

کـال ل( ۱۴۰۴د روان )ته د دوام ورکولـو پـه پـار يـو وار بيـا لړۍ روايتي کالنۍ  د زېري



 

 ح 

غـوره شـوه چـې دا دی "پښتو کيسـه ييـز ادبيـات" موضـوع په توګه د زېري د کالګڼې لپاره 

 کولـوايت تـه د دوام ور په راتلونکي کې به هم دغه رو الله ءاو ان شا ستاسې په لاسونو کې ده

 .کوو ههڅ هټول هلپاره خپل

او د ادبياتو د څلور ګونو ژانرونـو اړونـد د علومـو اکـاډمۍ  کيسه ييزود کې په دې ټولګه 

مقالو ته ځای څېړنيزو  -علمي پښتو ادبياتو د ګڼو څېړونکو د پوهنتونونو پر استادانو سربېره 

هيلـه  .بېلابېل اړخونه په کې را سـپړل شـوي دي د کيسه ييزو ژانرونوچې  ورکړل شوی دی

د يـوه مهـم اثـر دا ټولګـه د پښتو کيسه ييزو ادبياتو اړوند په تر سره کېدونکو څېړنو کـې ، ده

 .ځای ونيسي

مريت تـه آ او د پښتو انسټيټيوټ  ټولو مقاله ليکوالو، کتونکې ډلې د دې ټولګېکې  په پای

همـدا  .، چې د دوی د ادبي او علمي مرسـتې لـه برکتـه دا ټولګـه چـاپ کېـږيودانی وايمکور 

اړينـه  دوکتور سيدنظيم سيدي د ښو يادونهد ژبو او ادبياتو مرکز د رئيس ښاغلي څېړنپوه ډول 

علاقـه لـري، بلکـې د دې ټـولګې پـر وخـت  ه ځـانګړېلـه چـارو سر ګڼم چې نه يوازې د زېري 

 .نور مو په لوی څښتن سپارمکور يې ودان.  .شامله دهاو مرسته ستړې  يې همکې  ولوچاپ

 د پرمختللې پښتو په هيله

 څېړنوال دوکتور محمد اسحق خاورين

 ل مديرو د زېري جريدې مسؤ 

۱۱/ ۱۱/ ۱۴۰۴ 

  


